
1.0 ᐱᓇᓱᐊᕈᑕᐅᔪᖅ  
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC), ᑎᒃᑯᐊᖅᑕᐅᓯᒪᓪᓗᓂ ᐱᔨᑦᑎᕋᐅᑎᖃᕐᓂᖕᒧᑦ, ᒪᓕᒃᖢᒍᑦ ᐃᓚᖓ 12 

(1) ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ (ᐱᖁᔭᖅ), ᐊᖏᖅᑕᐅᓇᓱᐊᕆᐊᖃᖅᐳᑦ 

ᐱᓕᕆᐊᒃᓴᓕᖕᒧᑦ ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ (ᒥᓂᔅᑕ), ᐊᑭᒥᑦ ᐋᖅᑮᓚᐅᕋᓂᑦ 

ᐊᑭᓕᕆᐊᓕᖕᒥᓪᓘᓐᓃᑦ. ᐱᓕᕆᐊᒃᓴᖃᖅᑐᑦ ᒥᓂᔅᑕ ᑕᒪᑐᒨᓇ ᒪᓕᒡᓗᒍᑦ ᐃᓚᖓ 12 (2) ᐱᖁᔭᕐᒥᑦ, 

ᑐᓴᕈᒪᔭᕆᐊᖃᖅᑐᖅ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᓐᓂᑦ (URRC) ᐆᒻᒪᖅᑯᑎᐅᑉ ᐊᑭᖓᓂ 

ᐊᑭᓕᕆᐊᓕᖓᓂᒡᓘᓐᓃᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ.  

 

ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᒫᑦᓯ 31, 2016−ᒥᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔪᓚᐅᖅᐳᑦ 

ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᐱᔪᒪᕝᕕᒋᓪᓗᒍ ᐊᖏᖅᑕᐅᓂᕐᒥᒃ 

ᐅᖅᓱᐊᓘᑉ ᐊᑕᐅᓰᓐᓇᒃᑰᖅᑎᑕᐅᓇᔭᕐᓂᖏᓐᓄᑦ ᖃᔅᓯᐅᓇᔭᕐᓂᖓᓂᒃ (FSR) ᐅᑎᖅᑎᑦᑎᕕᐅᔪᒪᓂᕐᒥᒃ 3.07−ᓴᓂᒃ 

ᐊᑕᐅᓯᕐᒧᑦ kWh−ᒧᑦ, ᐄᐳᕈ 1, 2016−ᒥᑦ ᓯᑎᐱᕆ 30, 2016−ᒧᑦ. ᑎᑎᕋᖅᓯᒪᔪᑎᒍᑦ ᐅᓪᓗᓕᖅᓯᒪᓪᓗᓂ ᒫᑦᓯ 31, 

2016−ᒥᒃ, ᒥᓂᔅᑕ ᐊᐱᕆᔾᔪᑎᖃᓚᐅᖅᑐᖅ ᐅᖃᐅᔾᔪᖅᑕᐅᔪᒪᓪᓗᓂ URRC−ᑯᓐᓂᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ.  

 

2.0 ᖃᓄᐃᓕᐅᖃᑦᑕᖅᓯᒪᓂᖏᑦ 

ᒫᓐᓇᐅᔪᖅ ᐊᑭᒋᔭᐅᔪᑦ ᐊᖏᖅᑕᐅᓚᐅᖅᓯᒪᕗᖅ ᐱᒋᐊᖅᖢᑎᒃ ᒪᐃ 1, 2014, ᒪᓕᒃᖢᒍᑦ ᒥᓂᔅᑕᐅᑉ ᐊᑐᖁᔭᖓ 

ᐅᓪᓗᓕᖅᓯᒪᔪᖅ ᒪᐃ 30, 2014−ᒥᒃ, ᐃᓚᒋᔭᐅᖃᑕᐅᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2014/15−ᒧᑦ 

ᓯᕗᓪᓕᖅ ᐊᑭᒋᖁᔭᐅᔪᓄᑦ ᑐᒃᓯᕋᐅᑎ (GRA). ᐅᖁᒪᐃᓐᓂᖓᒍᑦ ᐅᖅᓱᐊᓘᑉ ᐊᑭᒋᔭᐅᓂᐊᕋᓱᒋᔭᐅᓂᖓᑦ $1.10 

ᐊᑕᐅᓯᖅ ᓖᑕ (ᐅᖁᒪᐃᓐᓂᖓᒍᑦ ᑕᒪᐃᓐᓄ ᓄᓇᓕᓕᒫᕐᓄᑦ) ᐊᑭᒋᔭᖓᓄᐊᖅᑕᐅᓪᓗᓂᑦ ᑎᓯᐱᕆ 30, 2014 

ᑐᓴᐅᒪᔾᔪᑕᐅᔫᑉ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS) ᐅᖅᓲᑉ ᐊᑭᖏᓐᓂ ᐊᓯᔾᔩᓂᕋᖅᑕᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ. 

 

ᒫᓐᓇᐅᔪᖅ ᑐᒃᓯᕋᐅᑕᐅᔪᖅ FSR-ᒧᑦ ᐅᑎᖅᑎᑦᑎᕕᐅᔪᒪᓪᓗᑎᒃ 3.07−ᓴᓂᒃ ᐊᑕᐅᓯᕐᒧᑦ kWh−ᒧᑦ ᐊᑐᕐᓂᐊᖅᖢᓂ 

ᐄᐳᕈ 1, 2016−ᒥᑦ ᓯᑎᐱᕆ 30, 2016−ᒧᑦ. ᐅᖅᓱᐊᓘᑉ ᐊᑭᖓᓄᑦ ᖃᔅᓯᑐᖅᑎᑕᐅᓂᖓᓄᑦ ᑎᑎᕋᖅᑕᐅᔪᖅ 

ᐃᓚᒋᔭᐅᓪᓗᓂ ᐱᓇᔫᑎᒋᔭᐅᔪᒧᑦ ᖃᓄᖅ ᐊᔾᔨᒌᖕᓂᖏᓪᓄᑦ ᐱᔾᔪᑎᖃᖅᐳᖅ GRA−ᒧᑦ ᓯᕗᓂᒃᓴᒥ ᐅᖅᓱᐅᓘᑉ 

ᐊᑭᒋᓇᔭᖅᑕᖓᓄᑦ $1.10−ᒧᑦ ᐊᑕᐅᓯᕐᒧᑦ ᓖᑕᒧᑦ ᐊᑭᓪᓚᑦᑖᕆᔭᖓᓄᑦ ᐅᓪᓗᒥᒧᑦ ᑎᑭᖦᖢᒍ 

ᖃᔅᓯᐅᓛᕋᓱᒋᔭᐅᔪᓄᓪᓗ ᐅᖅᓱᐊᓘᑉ ᐊᑭᖏᓐᓄᑦ, ᐄᐳᕈ 1, 2016−ᒥᑦ ᓯᑎᐱᕆ 30, 2016−ᒧᑦ. 

  

2 | ᒪ ᒃ ᐱ ᖅ ᑐ ᒐ ᖓ  
 



 

ᐱᓇᔫᑎᒋᔭᒥᓂ, ᑖᓐᓇ ᑯᐊᐳᕇᓴᒋᔭᐅᔪᖅ ᐊᖏᖅᑕᐅᔪᒪᓚᐅᖅᐳᖅ 3.07−ᓴᓄᑦ ᐊᑕᐅᓯᕐᒧᑦ kWh−ᒧᑦ FSR−ᒧᑦ 

ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑐᒧᑦ ᒫᓐᓇᐅᓚᐅᑲᒃᑐᒃᑯᑦ ᐅᑎᖅᑎᑕᒃᓴᐅᑎᑕᐅᓗᓂᓗ, ᑕᒪᓐᓇ ᐊᑐᓕᕈᒫᖅᖢᓂ  

ᐄᐳᕈ 1, 2016−ᒥ.  

 

URRC−ᑯᑦ ᑲᑎᓚᐅᖅᐳᑦ ᐅᖃᖃᑎᒌᒍᒪᓪᓗᑎᒃ ᐱᓇᔫᑎᒋᔭᐅᔪᒧᑦ ᐊᒻᒪᓗ, ᑎᑎᖅᑲᑎᒍᑦ ᐅᓪᓗᓕᖅᓯᒪᔪᑎᒍᑦ ᐄᐳᕈ 

11, 2016−ᒥᒃ ᐊᖏᖅᓯᖁᔨᓚᐅᖅᐳᑦ ᐊᑐᖅᑕᐅᓚᐅᑲᖕᓂᐊᖅᑐᒥᒃ FSR−ᒧᑦ ᐅᑎᖅᑎᑦᑎᕝᕕᐅᓂᕐᒧᑦ 

ᐊᑐᖅᑕᐅᓇᔭᖅᑐᒥᒃ 3.07−ᓴᓂᒃ ᐊᑕᐅᓯᕐᒧᑦ kWh−ᒧᑦ ᐄᐳᕈ 1, 2016−ᒥᑦ ᓯᑎᐱᕆ 30, 2016−ᒧᑦ, ᑕᒪᓐᓇ 

ᑐᙵᕕᖃᖅᑎᑕᐅᓪᓗᓂ ᓯᕗᓪᓕᖅᐹᖅᓯᐅᑎᒥᒃ ᖃᐅᔨᓴᕐᓂᕆᔭᐅᔪᒥᒃ ᐱᓇᔫᑎᒋᔭᐅᔪᒥᒃ ᐅᑕᖅᑭᓂᕐᒥᓂᓗ 

ᐊᑕᖏᑦᑎᐊᕐᓗᓂ URRC−ᑯᓐᓄᑦ ᕿᒥᕐᕈᐊᖅᑕᐅᓇᔭᕐᓂᖓᓄᑦ ᑖᓐᓇ ᐱᓇᔫᑎᒋᔭᐅᔪᖅ. URRC−ᑯᑦ ᖃᐅᔨᒪᓕᓚᐅᖅᑐᑦ 

ᐊᑐᓕᖅᑎᑕᐅᓂᖓ FSR−ᒧᑦ ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑐᖅ ᐱᐅᓛᒃᑰᖅᑎᑕᐅᓚᐅᖅᐳᖅ ᑭᒃᑯᑐᐃᓐᓇᓄᑦ 

ᒪᓕᒃᖢᓂᓗ ᑲᔪᓯᑎᑦᑎᓇᔭᕐᓂᕐᒥᒃ ᖃᔅᓯᐅᓂᖓᑕ ᐊᑕᐅᓰᓐᓇᒃᑰᖅᑎᑕᐅᓇᔭᕐᓂᖓᓂᒃ ᑕᒪᐃᓐᓄᑦ ᐊᑐᖅᑎᐅᕙᒃᑐᓄᑦ.  

 

ᑕᐃᒪᐃᓕᐅᖁᔭᐅᒪᓂᕐᒥᓄᑦ URRC−ᑯᓐᓂᑦ ᖁᓛᓃᑦᑐᑎᑐᑦ, ᒥᓂᔅᑕᕆᔭᐅᔪᖅ ᑲᒪᒋᔭᒃᓴᖃᖅᑎᑕᐅᔪᖅ URRC−ᑯᓐᓄᑦ 

ᐊᖏᖅᓯᓚᐅᖅᐳᖅ FSR−ᒧᑦ ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑐᒥᒃ 3.07−ᓴᓂᒃ ᐊᑕᐅᓯᕐᒧᑦ kWh−ᒧᑦ ᑕᒪᓐᓇ 

ᐊᑐᓕᕈᒫᖅᖢᓂ ᐄᐳᕈ 1, 2016−ᒥ ᐊᑐᖅᑕᐅᓚᐅᑲᒡᓗᓂ ᐅᑎᖅᑎᑕᒃᓴᐅᔪᑎᒍᑦ ᒪᓕᒃᑐᖃᕐᓗᓂ ᑎᑎᕋᖅᓯᒪᓂᖓᓂᒃ 

12.1(1)−ᒥ URRC−ᑯᑦ ᐱᖁᔭᖓᓂᒃ ᑖᓐᓇᓗ ᐃᒪᓐᓇ ᐅᖃᖅᓯᒪᓪᓗᓂ: “ᐅᖃᐅᔾᔪᖅᑕᐅᓂᕐᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ 

ᐱᔪᒪᔪᖃᖅᐸᑦ ᑎᑎᕋᖅᓯᒪᒃᑲᓐᓂᖅᑑᑉ 12(2) ᐊᑖᒍᑦ, ᑖᒃᑯᐊ ᕿᒥᕐᕈᔩᑦ ᑲᑎᒪᔨᖏᑦ 

ᐊᑐᓪᓚᑦᑖᓕᖁᔨᑐᐃᓐᓇᕆᐊᖃᖅᐳᑦ ᐊᑐᖅᑕᐅᓚᐅᑲᒐᔭᖅᑐᒥᒃ ᖃᔅᓯᐅᓂᖓᓂᒃ ᐊᑭᓕᖅᑕᐅᔭᕆᐊᓕᖕᒥᒡᓘᓐᓃᑦ ᑭᓯᐊᓂ 

ᖃᓄᐃᓕᐅᖁᔭᐅᓂᕐᒥᒃ ᑐᓂᓯᔪᖃᖅᐸᑦ ᑎᑎᕋᖅᓯᒪᓂᖓᑕ 16 ᐊᑖᒍᑦ, ᑖᓐᓇᓗ ᒥᓂᔅᑕᒋᔭᐅᔪᖅ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᐊᔪᙱᓕᖅᑎᑦᑎᑐᐃᓐᓇᕆᐊᖃᖅᐳᖅ ᑎᓕᔭᐅᓯᒪᔪᒥᒃ ᐱᑖᕐᕕᐅᕙᒃᑐᒥᒃ ᐊᑐᓕᖁᓗᒋᑦ 

ᐊᑐᖅᑕᐅᖁᔭᐅᓯᒪᔪᒥᒃ ᐊᑐᓚᐅᑲᖕᓂᐊᖅᑐᒥᒃ ᖃᔅᓯᐅᓂᖓᓂᒃ ᐊᑭᓕᕆᐊᓕᖕᒥᒡᓘᓐᓃᑦ.” 

3.0 ᑲᔪᓯᐊᔾᔪᑕᐅᓇᔭᖅᑐᖅ 
 

ᑎᑎᕋᖅᓯᒪᓂᖓ 13(1.1) ᑕᕝᕙᓂ ᐱᖁᔭᕐᒥ ᐃᒪᓐᓇᐃᓕᖓᑎᑦᑎᕗᖅ: 

ᐃᒪᐃᑉᐸᑦ, ᐃᓱᒪᒋᔭᖏᑎᒍᑦ ᕿᒥᕐᕈᔩᑦ ᑲᑎᒪᔨᖏᑕ, ᐱᓇᔪᒍᑎᒋᔭᐅᔪᖅ ᐊᑐᖅᑕᐅᖁᔭᐅᓇᔭᖅᑐᒧᑦ 
ᖃᔅᓯᐅᓂᕆᓇᔭᖅᑕᖓᓄᑦ ᐊᑭᓕᕆᐊᓕᖕᒧᓪᓘᓐᓃᑦ ᒥᑭᓪᓗᓂ ᐱᓇᔪᒍᑕᐅᒃᐸᑦ, ᑖᒃᑯᐊ ᕿᒥᕐᕈᔩᑦ ᑲᑎᒪᔩᑦ 
ᐅᖃᖃᑦᑕᕐᓂᐊᖅᐳᑦ ᑲᒪᒋᔭᖃᖅᑐᒧᑦ ᒥᓂᔅᑕᒧᑦ 90 ᐅᓪᓗᐃᑦ ᐃᓗᐊᓂ ᐱᓚᐅᕐᓗᑎᒃ ᑲᒪᔨᔭᖃᖅᑎᑕᐅᔫᑉ 
ᒥᓂᔅᑕᐅᑉ ᐱᔪᒪᓂᕆᔭᖓᓂᒃ ᐅᖃᐅᔾᔪᖅᑕᐅᓂᕐᒥᒃ ᑎᑎᕋᖅᓯᒪᓂᖓᑕ 12(2) ᐊᑖᒍᑦ. 

 

ᕿᒥᕐᕈᐊᕌᓪᓚᓚᐅᖅᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᓇᔫᑎᒋᔭᖓᓂᒃ, URRC−ᑯᑦ ᐋᖅᑭᒃᓯᓯᒪᓕᖅᐳᑦ 

ᑖᓐᓇ FSR−ᒧᑦ ᐱᓇᔫᑎᒋᔭᐅᔪᖅ ᒥᑭᑦᑑᓪᓗᓂ ᐱᓇᔫᑎᒋᔭᐅᓂᖓᓂᒃ.  

 

URRC−ᑯᑦ ᐅᔾᔨᕐᓇᖅᓯᑎᑦᑎᓚᐅᖅᐳᑦ ᑖᔅᓱᒥᖓ ᐱᓇᔫᑎᒋᔭᐅᔪᒥᒃ ᑎᑎᖅᕋᖅᑕᐅᓯᒪᓕᖅᑎᖦᖢᒍ ᐅᑯᓇᓂ, Nunavut 

News/North, Nunatsiaq News ᐊᒻᒪᓗ Nunatsiaq ᖃᕆᑕᐅᔭᒃᑰᖓᔪᒥ ᐄᐳᕉᑎᓪᓗᒍ 2016−ᒥ. ᐊᒻᒪᑦᑕᐅᖅ 

ᓰᐲᓰ−ᑯᑎᒍᑦ ᑭᒃᑯᑐᐃᓐᓇᓄᑦ ᐱᔨᑦᑎᕋᕐᕕᖃᕐᓂᕐᒧᑦ ᑐᓴᖅᑕᐅᔪᒃᓴᖅᑕᖃᖃᒃᑕᓚᐅᕆᕗᖅ ᐄᐳᕈ 2016−ᒥ. 

 

ᑕᒪᑐᒧᖓ ᐃᓱᒪᒋᔭᓖᑦ ᐱᓕᕆᖃᑎᒌᑦ ᐱᕕᒃᓴᖃᖅᑎᑕᐅᓚᐅᖅᐳᑦ ᐱᑎᑦᑎᔪᓐᓇᖅᑎᑕᐅᓪᓗᑎᒃ ᑎᑎᕋᖅᓯᒪᔪᓂᒃ 

ᐱᓇᔫᑎᒋᔭᐅᔪᓂᒃ ᐱᔾᔪᑎᖃᕐᓗᑎᒃ ᐱᓇᔫᑎᒋᔭᐅᔪᓂᒃ ᒪᐃ 25, 2016 ᑎᑭᓚᐅᙱᓐᓂᖓᓂ. ᐱᓇᔫᑎᒋᔭᐅᔪᓂᒃ 

ᐱᔪᖃᓚᐅᙱᓚᖅ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑭᐅᓯᓚᐅᖅᐳᑦ ᑐᓴᖅᓯᔪᒪᓂᕐᒧᑦ ᐱᓇᔫᑎᒋᔭᐅᔪᓂᒃ ᑐᓂᔭᐅᓚᐅᖅᑐᓂᒃ 

URRC−ᑯᓐᓂᑦ ᐱᔾᔪᑎᖃᖅᖢᑎᒃ ᐱᓇᔫᑎᒋᔭᐅᔪᒥᒃ ᒪᐃ 2, 2016−ᖑᑎᓪᓗᒍ. 

 

URRC−ᑯᑦ ᐃᓱᒪᒃᓴᖅᓯᐅᕐᓂᕆᔭᖓᑦ ᑕᒪᑐᒧᖓ ᐱᔾᔪᑕᐅᔪᒧᑦ ᐃᓕᐅᖅᑲᖅᑕᐅᓯᒪᕗᖅ ᑕᕝᕙᓂ ᐅᓂᒃᑲᐅᓯᕆᔭᐅᔪᓂ 

4.0 ᐃᓱᒪᒃᓴᖅᓯᐅᕈᑕᐅᓂᖓ ᐱᓇᔫᑎᒋᔭᐅᔫᑉ 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᑎᑦᑎᓚᐅᖅᐳᑦ, ᑕᒪᓐᓇ ᐃᓚᒋᔭᐅᑎᑕᐅᓪᓗᓂ ᐱᓇᔫᑎᒋᔭᐅᔪᒧᑦ, ᖃᖓᒃᑰᕋᔭᕐᓂᖏᓐᓂᒃ ᑎᑎᕋᖅᓯᒪᔪᓂᒃ 

ᖃᔅᓯᐅᓂᐊᕋᓱᒋᔭᐅᔪᓂᒃ ᑕᖅᑭᑕᒫᑦ ᖃᔅᓯᐅᓂᖅᐊᖕᓂᕆᔭᖏᓐᓂᒃ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᑦᑕᐃᓕᒪᓂᕐᒧᑦ ᑮᓇᐅᔭᖁᑎᒋᔭᐅᔪᓂ ᓯᑎᐱᕆ 30, 

2016 ᑎᑭᓐᓇᓱᖕᓂᖓᓄᑦ, ᓇᓗᓇᐃᔭᐃᑦᑎᐊᕐᓗᓂ ᖃᔅᓯᐅᓂᕆᔭᖏᓐᓄᑦ ᖃᐅᔨᒪᓕᕐᓂᕐᒥᒃ ᐱᓇᔫᑎᒋᔭᐅᔪᒪᔫᑉ ᐅᑎᖅᑎᑦᑎᓂᕐᒧᑦ 

ᐊᑐᖅᑕᐅᓇᔭᖅᑑᑉ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᑕᒪᒃᑯᐊ ᖃᖓᒃᑰᕐᓂᖓᓄᑦ ᐊᑐᖅᑕᐅᕙᓪᓕᐊᓇᔭᖅᑐᑦ 

ᑐᙵᕕᖃᖅᑎᑕᐅᓂᖏᓐᓂᒃ ᐅᑯᓄᖓ ᑐᓴᖅᑕᐅᔪᒃᓴᓄᑦ ᖃᓅᓂᐊᕋᓱᒋᔭᐅᓯᒪᔪᓄᓪᓗ: 

 

1. ᐊᖏᓈᖅᓯᒪᓗᑎᒃ ᐅᖅᓱᐊᓘᑉ ᐊᑭᖏᑦ: ᓯᕗᓪᓕᖅᐹᖑᑎᑕᐅᔪᑦ ᐊᑭᓪᓚᑦᑖᖏᑦ ᐊᖏᓈᖅᓯᒪᓪᓗᑎᒃ ᐅᖅᓱᐊᓗᐃᑦ 

ᐅᓯᔭᐅᓇᔭᕐᓂᖏᓐᓂᒃ ᑎᑭᑎᑕᐅᓗᑎᒃ ᐊᑭᖏᓪᓗ 2015−ᒥ ᐱᑖᖅᑎᑕᐅᒃᑲᓐᓂᕐᓂᕐᒧᑦ ᐱᕕᒃᓴᕆᔭᐅᔪᒥ. ᖃᓅᓂᐅᕋᓱᒋᔭᐅᓂᖏᑦ 

ᐊᖏᓈᖅᓯᒪᓪᓗᑎᒃ ᐅᖅᓱᐊᓘᑉ ᑎᑭᑎᑕᐅᓇᔭᕐᓂᖏᑕ ᐅᓯᔭᐅᓇᔭᕐᓂᖏᑦ ᑎᑭᑎᑕᐅᓗᑎᒃ 2016−ᒥ ᐱᑖᖅᑎᑕᐅᒃᑲᓐᓂᕐᓂᕐᒧᑦ 

ᐱᕕᒃᓴᕆᔭᐅᔪᒥ ᐃᓱᒪᒋᔭᐅᕗᑦ ᐊᔾᔨᖏᓐᓂᒃ ᐊᑭᖃᕋᔭᕐᓂᖏᓐᓂᒃ 2015−ᒥ ᐊᑐᖅᑕᐅᓚᐅᓯᒪᔪᓄᑦ. 

2. ᖃᔅᓯᐅᖁᔭᐅᓯᒪᓂᖏᑦ ᐅᖅᓱᐊᓘᑉ ᐊᑭᖏᑦ: ᑖᒃᑯᐊᓪᓚᑦᑖᑦ ᖃᔅᓯᐅᖁᔭᐅᓯᒪᔪᑦ ᐅᖅᓱᐊᓘᑉ ᐊᑭᖏᑦ ᑎᓯᐱᕆ 2015−ᒧᑦ 

ᑎᑭᖦᖢᑎᒃ ᓄᑖᓪᓗ ᐅᓄᕈᓐᓃᕆᐊᖅᑕᐅᓯᒪᔪᑦ ᖃᔅᓯᐅᖁᔭᐅᓯᒪᔪᑦ ᐅᖅᓱᐊᓘᑉ ᐊᑭᖏᑦ ᐊᑐᓕᖅᑕᐅᕝᕕᒃᓴᐅᑎᖃᖅᖢᑎᒃ ᔭᓄᐊᕆ 

1, 2016−ᒥ ᑖᒃᑯᐊ ᐱᑎᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᖓᓂᑦ. 

3. ᐅᖅᓱᐊᓗᐃᑦ ᓈᓴᖅᑕᐅᓂᖏᓐᓄᑦ: ᖃᓅᓛᕋᓱᒋᔭᐅᔪᑦ ᐅᖅᓱᐊᓘᑉ ᐊᑭᖏᑦ ᐊᒃᑐᐊᓂᖃᖅᐳᑦ ᐅᕿᙱᓐᓂᖅᓯᐅᖅᑕᐅᓯᒪᔪᓄᑦ 

ᐅᖅᓱᐊᓘᑉ ᐊᑭᒋᑎᑕᐅᕙᒃᑕᖏᓐᓄᑦ ᑕᒪᓐᓇ ᑐᙵᕕᖃᖅᖢᓂ ᖃᓄᖅ ᐅᖅᓱᐊᓗᒃᑕᖃᖅᑎᒋᓂᖓᓄᑦ ᑲᑎᑕᐅᓯᒪᔪᓄᓪᓗ 

ᐊᖏᒡᓕᑎᑕᐅᓯᒪᔫᑉ ᐅᖅᓱᐊᓘᑉ ᖃᔅᓯᐅᖁᔭᐅᓯᒪᓂᖏᓐᓄᓪᓗ ᐅᖅᓱᐊᓗᖕᒥ ᑐᓂᐅᖅᑲᐅᓂᕆᔭᐅᓇᔭᖅᑐᑦ. 

4. ᓂᐅᕐᕈᑎᖃᕐᓂᕐᒧᑦ ᐱᑖᖅᑎᑦᑎᕙᓪᓕᐊᓂᕆᔭᐅᓇᔭᖅᑑᓪᓗ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᖃᖓᑦᑎᐊᓵᖑᓛᖅ 

ᐱᑖᖅᑎᑦᑎᕙᓪᓕᐊᓂᕆᔭᐅᔪᖅ ᓂᐅᕐᕈᑎᖃᕐᓂᕐᒧᓪᓗ ᖃᓅᓛᕋᓱᒋᔭᐅᔪᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓂᐅᕕᖅᐸᒃᐳᑦ ᐅᖅᓱᐊᓗᒃᑖᕆᔭᓕᒫᒥᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ, ᐅᖅᓱᐊᓗᓕᕆᔨᒃᑯᓐᓂᑦ (PPD−ᑯᓐᓂᑦ) 

ᐱᓕᕆᕝᕕᒋᔭᐅᔪᒥᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᑦ (CGS). ᑕᒪᒃᑯᐊ ᓂᐅᕕᕐᓂᕆᔭᐅᕙᒃᑐᑦ ᐱᔭᐅᓯᑲᐅᑎᒋᕙᒃᐳᑦ PPD−ᑯᓐᓂᑦ 

ᑳᓐᑐᓛᖃᖅᑎᑕᒥᒍᓪᓘᓐᓃᑦ ᐱᓕᕆᔨᒥᑎᒍᑦ.  

 

ᑐᓴᖅᑕᖃᕈᒪᓂᕐᒧᑦ ᐱᔪᒪᔾᔪᑕᐅᔪᒥᑦ URRC−ᑯᓐᓂᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔪᒪᕝᕕᐅᓚᐅᖅᐳᑦ ᑐᙵᕕᖕᒥᒃ 6−ᓄᑦ ᑕᖅᑭᓄᑦ 
ᓂᐅᕐᕈᑎᖃᕐᓂᕐᒧᑦ ᖃᓅᓂᐊᕋᓱᒋᔭᐅᔪᓄᑦ 80,108 MWh−ᓄᑦ ᐋᖅᑭᒃᓯᒪᑎᑕᐅᓕᓚᐅᖅᐳᖅ ᓇᓗᓇᐃᖅᓯᔪᒪᓂᕐᒧᓪᓗ ᑕᒪᓐᓇ ᒫᓐᓇ 
ᑮᐅᔭᓕᐅᕐᕕᖃᕐᓂᕐᒧᑦ ᖃᓅᓂᐊᕐᓂᕋᖅᑕᐅᓯᒪᔪᖅ ᓄᓇᕗᒻᒧᑦ ᐃᓕᓴᕆᔭᐅᓚᐅᕐᒪᖓᑦ ᓂᐅᕐᕈᑎᖃᕐᓂᕐᒧᑦ ᖃᓅᓂᐊᕋᓱᒋᔭᐅᔪᓂᒃ. ᑭᐅᓯᓕᕋᒥᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᓂᒃᑲᐅᓯᖃᓚᐅᖅᐳᑦ ᓂᐅᕐᕈᑎᖃᕐᓂᕐᒧᑦ ᖃᓅᓂᐊᕋᓱᒋᔭᒥᓂᒃ ᐊᑐᕐᓂᐊᖅᑕᒥᓂᒃ ᐃᒪᓐᓇᐃᓕᖓᓗᓂ: 
 

ᐊᑐᖅᑕᐅᓇᔭᖅᑐᒧᑦ ᖃᓅᓂᐅᕋᓱᒋᔭᐅᔪᖅ ᔭᓄᐊᕆ 2016−ᒥᑦ ᓯᑎᐱᕆ 2016−ᒧᑦ ᐋᖅᑭᒃᓱᖅᑕᐅᓚᐅᖅᐳᖅ ᐊᑐᖅᑐᖃᖅᖢᓂ 
ᐊᑐᖅᑕᐅᕙᒃᑐᓄᑦ ᐃᓄᖕᒧᑦ ᐊᑕᐅᓯᕐᒧᒻ ᐊᑐᖅᑎᒧᑦ (UPC) ᐊᑐᖅᑕᐅᕙᒃᑐᒥᒃ. ᖃᓅᓂᐊᕋᓱᒋᔭᐅᔪᖅ UPC−ᒧᑦ ᑐᙵᕕᖃᖅᑎᑕᐅᕗᖅ 
ᐊᓯᔾᔨᖅᐸᓪᓕᐊᕙᒃᑐᒥᑦ ᖃᔅᓯᐅᓂᕆᕙᒃᑕᖓᓂᒃ ᖃᖓᑦᑎᐊᖑᓛᒧᑦ 5-ᓄᑦ ᐊᕐᕌᒍᓄᑦ ᐱᓪᓚᑦᑖᕆᔭᐅᔪᒧᑦ UPC−ᒧᑦ. ᖃᔅᓯᐅᓂᕆᔭᖏᑦ 
ᐊᑐᖅᑎᐅᕙᒃᑐᑦ ᐅᓄᖅᓯᒋᐊᖅᑕᐅᕗᑦ ᐃᓱᒪᒋᔭᐅᓪᓗᓂ 5-ᓄᑦ ᐊᕐᕌᒍᓄᑦ ᖃᔅᓯᐅᓂᕆᔭᖏᑦ ᐅᓐᓄᓯᒋᐊᖅᓯᒪᓕᕋᔭᕐᓂᖏᓐᓄᑦ 
ᐱᕙᓪᓕᐊᓂᕆᔭᐅᔪᒥᒃ ᑕᒪᐃᓐᓄᑦ ᐊᑐᓂᑦ ᓄᓇᓕᖕᓄᑦ. ᑖᓐᓇ ᓄᑖᖑᕗᖅ ᖃᓅᓂᐅᕋᓱᒋᓐᓈᓂᕐᒧᑦ ᐊᑐᖅᑕᐅᖃᑦᑕᓕᖅᐳᖅ, ᑖᒃᑯᐊ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ ᐆᒃᑐᕋᖅᖢᓂᔾᔪᒃ ᒪᓕᒃᖢᑎᒃ URRC−ᑯᑦ ᖃᓅᖁᓯᒪᔭᖓᓂᒃ ᐅᓂᒃᑲᐅᓯᕐᒥᑦ 2014-
04−ᒥᑦ.   
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᖅᑭᒃᓱᐃᒃᑲᓐᓂᓚᐅᙱᓚᑦ ᖁᓛᓂᑦ−ᐊᒻᒧᒃᐸᓪᓕᐊᓪᓗᓂ ᐋᖅᑭᒋᐊᖅᓯᓂᕐᓂᒃ 
ᐊᑐᖅᑕᐅᔪᓄᑦ ᖃᓅᓂᐊᕋᓱᒋᔭᒥᓄᑦ.   

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᖃᓅᓂᐊᕋᓱᒋᔭᖏᑦ ᒪᓕᑦᑎᐊᖅᐳᑦ ᓄᓇᕗᑦ ᒐᕙᒪᖓᑕ 2016-17−ᒧᑦ 
ᑮᓇᐅᔭᖁᑎᒋᔭᐅᓇᔭᖅᑐᓄᑦ ᖃᓅᓂᐅᕋᓱᒋᔭᖏᓐᓄᑦ  ᐊᖏᓗᐊᙱᑦᑐᒧᑦ GDP−ᒧᑦ ᐊᖏᓪᓕᕙᓪᓕᐊᓂᐅᓇᔭᖅᑐᒧᑦ 
ᐃᓄᒋᐊᒃᓯᕙᓪᓕᐊᓂᐅᓇᔭᖅᑐᒧᓪᓗ. [URRC QEC 1e)] 

URRC−ᑯᒃ ᕿᒥᕐᕈᐊᖅᓯᒪᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᖃᔅᓯᐅᓂᕋᖅᓯᒪᔭᖏᓐᓂᒃ FSR−ᒧᑦ ᐅᑎᖅᑎᑦᑎᕝᕕᐅᓂᕐᒧᑦ 

ᐊᑐᖅᑕᐅᓇᔭᖅᑐᒧᑦ ᓈᒻᒪᒃᓴᖅᖢᑎᒡᓗ ᑕᒪᒃᑯᐊ ᐊᑐᖅᑕᐅᕙᒃᑐᑦ ᖃᔅᓯᐅᓂᕋᖅᑕᐅᓂᖏᓪᓗ ᐊᑐᖅᑕᐅᔪᑦ ᓈᒻᒪᖕᓂᖏᓐᓂᒃ ᒪᓕᒃᖢᑎᒡᓗ ᑭᖑᓂᑦᑎᓐᓂ 

ᐊᑐᖅᑕᐅᖃᑦᑕᓚᐅᖅᓯᒪᔪᓂᒃ.  

ᕿᒥᕐᕈᐊᒃᑲᓐᓂᖅᓯᒪᓂᕐᒥᓄᑦ ᐱᓇᔫᑎᒋᔭᐅᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕᓗ ᑐᓴᒐᒃᓴᓄᑦ ᑭᐅᓯᒪᔭᖏᓐᓄᑦ, URRC−ᑯᑦ ᐃᒪᓐᓇ 

ᐋᖅᑭᒃᓯᒪᓕᖅᑎᑦᑎᓯᒪᓕᖅᐳᑦ  ᑖᓐᓇ ᐊᑐᖅᑕᐅᓇᔭᖅᑐᖅ ᐅᑎᖅᑎᑦᑎᓂᕐᒧᑦ ᐱᓇᔪᒍᑕᐅᔪᒧᑦ  ᐄᐳᕈ 1, 2016−ᒥᑦ ᓯᑎᐱᕆ 30, 2016−ᒧᑦ 

ᓈᒻᒪᖕᓂᖓᓂᒃ ᑭᒃᑯᑐᐃᓐᓇᓄᓪᓗ ᓈᒻᒪᒃᑭᓪᓗᓂ. 

5.0 URRC−ᑯᑦ ᖃᓄᐃᓕᐅᖁᓇᔭᖅᑕᖏᑦ 
 

1. ᑎᑎᕋᖅᓯᒪᓂᖓ  13(1) ᐱᖁᔭᕐᒥ ᐃᒪᓐᓇ ᐅᖃᖅᓯᒪᕗᖅ: 

ᕿᒥᕐᕈᔩᑦ ᑲᑎᒪᔨᖏᑦ ᐅᓂᒃᑳᕐᕕᖃᖃᑦᑕᕐᓂᐊᖅᐳᑦ ᑲᒪᒋᔭᓕᖕᒧᑦ ᒥᓂᔅᑕᒧᑦ ᖃᓄᐃᓕᐅᖁᓯᒪᔭᒥᓂᒃ ᐃᒪᓐᓇ: 

 

a) ᐊᑐᓕᖅᑎᑕᐅᓂᖓ ᐊᑐᖅᑕᐅᔪᒪᔫᑉ ᖃᔅᓯᐅᓂᕆᔭᖓᑕ ᐊᑭᓕᖅᑕᐅᔪᒃᓴᐅᓪᓘᓐᓃᑦ ᐊᑐᖅᑎᑕᐅᔪᓐᓇᓪᓗᐊᖅᐳᖅ, 

b) ᐊᑐᓕᖅᑎᑕᐅᓂᖓ ᐊᑐᖅᑕᐅᔪᒪᔫᑉ ᖃᔅᓯᐅᓂᕆᔭᖓᑕ ᐊᑭᓕᖅᑕᐅᔪᒃᓴᐅᓪᓘᓐᓃᑦ ᐊᑐᖅᑎᑕᐅᔪᓐᓇᓪᓗᐊᙱᓚᖅ, 

ᐅᕝᕙᓘᓐᓃᑦ 

c) ᐊᓯᐊᓂᒃ ᖃᔅᓯᐅᓂᕆᔭᖓᓂᒃ ᐊᑭᓕᒐᒃᓴᒥᒡᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ 

ᐊᑐᓕᖅᑎᑕᐅᓪᓚᕆᓪᓗᐊᖅᐳᖅ  

 

ᒪᓕᒃᑐᖃᕐᓗᓂ ᖁᓛᓃᑦᑐᓂᒃ URRC−ᑯᑦ ᐃᒪᓐᓇᐅᖁᔨᓇᔭᖅᐳᑦ, ᑖᓐᓇ ᐅᖅᓱᐊᓗᖕᒧᑦ ᐊᑭᑐᓗᐊᖅᑎᑦᑎᑦᑕᐃᓂᒪᓂᕐᒧᑦ 

ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑐᖅ 3.07−ᓴᐅᓪᓗᓂ ᐊᑕᐅᓯᕐᒧᑦ KWh−ᒧᑦ ᐊᖏᖅᑕᐅᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓄᑦ, ᐄᐳᕈ 1, 2016−ᒥᑦ ᓯᑎᐱᕆ 30, 2016−ᒧᑦ.  

 

2. ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᖅᑐᖃᔾᔮᙱᓚᖅ URRC−ᑯᓐᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ ᐃᓱᒪᒋᔭᒃᓴᓂᒃ 

ᐱᔾᔪᑎᖃᕐᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ. 

 

 

 

ᑭᒡᒐᖅᑐᖅᖢᒋᑦ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 

     

 

       
 

      ᐅᓪᓗᓕᖅᓯᒪᔪᖅ: ᔫᓂ 9, 2016 

          ᕋᐃᒪᓐᑦ ᒨᓱᕐ 

          ᑲᑎᒪᑎᑦᑎᔨ 

